
KUHUSU WAANDISHI

Mrs. Florence G. Chacha ni mke wa mchungaji huko Nairobi,
Kenya ambaye ana ujuzi wa kufanya kazi na vijana. gavmg
elimu ya theologia na kwa sasa yuko katika chuo cha valimu.

Paul G. Karani ni mwalimu wa masomo ya watu wazima,
ambaye pia anawafundisha vijana huko Malindi, Kenya. Yeye
ni mshiriki wa Ziyabomu Baptist Church.

Robert Mutta ni mfanya kazi wa Baptist Publications House,
Nairobi, katika idara ya uhariri. Huwafundisha vijana wa
Kahawa West Baptist Church. Anayo shahada ya diploma
katika theologia kutoka chuo cha International Baptist
Theological Seminary of Eastern Africa. Robert Mutta ni
Mtanzania. ;

mwanadamu na watu wengine. Hii inaonyesha kwamba amri -
hii ni muhimu sana. Malizia kusoma kifungu hiki kutoka katika
Biblia. Kinatwambia kwamba siku zetu zitakuwa nyingi
tunapowahishimu wazazi wetu. Hii ndiyo ahadi ya maisha
marefu tukitii amri hii.

Wazazi wanapaswa kuheshimiwa hata katika ndoa. Tunasoma
katika Mwanzo 24:28 kwamba Rebeka alienda mbio na

. kuwaambia wazazi wake wakati mtumishi wa Ibrahimu

alipotumwa kumtafutia Isaka mke naye akakutana na Rebeka
na kumwelezea hivyo. Rebeka hakuifanya ndoa yake na Isaka
kuwa ya siri au jambo la binafsi. Alilifanya jambo hili kuwa
wazi na kuwahusisha wazazi wake. Tunaona katika kifungu cha
50 na 51 kwamba Laban na Bethueli walimruhusu mtumishi
yule kumpeleka Rebeka kwa bwana wake. Hawapinga ndoa
yao. Wazazi hawapaswi kupinga ndoa za watoto wao bila
sababu maalum. Soma Waefeso 6:4. Wazazi wanapaswa
kuheshimiwa, nao wanapaswa kushirikiana na watoto wao ili
kila mmoja awe na furaha.

MAFUNZO YA SURA HII KWANGU

Vijana wanaotaka kuoa wanapaswa kushirikiana na wazaz
wao ili kila mmoja afurahie ndoa yao. Wanapaswa kuomba
pamoja na kumwomba Mungu awaongoze katika uamuzi huu
muhimu. Ndipo ndoa hiyo itakuwa yenye msingi wa Mungu.
Uamuzi wote utafanywa kwa njia ya kumheshimu Mungu na
kuleta furaha kama wazazi wote wanatafuta kufanya mapenzi
ya Mungu na kutaka kumtumikia.

Je! itakuwaje kama mmoja wao si Mkristo? Soma tena sura ya
kumi na mbili ya kitabu hiki ikiwa umesahau mafundisho yake.
Soma pia 2 Wakorintho 6:14-16.

Je! itakuwaje kama yule mvulana au msichana anatoka katika
jamaa ya wasio Wakristo? Hii ni kweli mara nyingi. Vijana

hivi ili aviite majina. Yule mwanadamu, Adamu, alivipa majina
viumbe hivi vya Mungu, lakini hapakuwa na kile ambacho
wangeshirikiana. Wanyama wangemsaidia mwanadamu kwa
kazi yake, lakini hawatashirikiana naye jinsi anavyotaka.

"Bwana Mungu akasema, Si vyema huyo mtu awe peke yake,
nitamfanyia msaidizi wa kufanana naye" (Mwanzo 2:18).
Mungu hakuwa amemaliza kazi yake hata ingawa alikuwa
amemfanyia Adamu mengi. Adamu alihitaji mtu ambaye
angetosheleza hamu moyo wake. Adamu na msaidizi huyo
wangeonyeshana upendo, wangeaminiana na kusikilizana
katika maisha yao ya jamaa.

Tunaambiwa katika kifungu cha 21 kwamba Adamu alipata
usingizi mzito. Mungu alitumia usingizi huu mzito kufanya
mwujiza ambao ulileta kiumbe na Adamu. Mungu alichukua
ubavu mmoja kutoka kwa Adamu kisha akafunika nyama
mahali pake. Alifanya kiumbe mwingine kutoka kwa ubavu
huo, ambaye Adamu alimwita mwanambke.

Mungu alimpa Adamu kiumbe huyo mpya baada ya kumaliza
kumwumba. Mungu alianzisha mpango kamili kati ya mume na
mke. Watu hawa walipaswa kupendana, kutunzana,
kuaminiana na kusaidiana wakati wote maishani.

Adamu alifurahi na akatosheka baada ya Mungu kumwumba
mwanamke. "Adamu akasema, ‘Sasa huyu ni mfupa katika
mifupa yangu, na nyama katika nyama yangu.." (Mwanzo
2:23). Adamu alijisikia kwamba mwanamke huyu alikuwa
schemu ya mwili wake na alipaswa kumpenda jinsi
anavyojipenda.

Tunaona katika kifungu cha 24 kwamba watu wawili wataishi
pamoja kama mwili mmoja. Wataanzisha nyumba nao
watakuwa vyombo vya Mungu vya kuikuza jamaa hiyo' ipate

SURA YA KUMI NA TATU

JE! NI NANI ANAYEPASWA
KUNICHAGULIA MCHUMBA?

KUSUDI LA SOMO HILI: Nitajifunza kumtegemea Mungu
kunichagulia mchumba, lakini nitawaheshimu wazazi wangu
katika mambo yote pamoja na jambo hili muhimu.

SOMO KUTOKA: Kutoka 20:12; Yeremia 29:11-13
VIFUNGU VYA LEO: Kutoka 20:12; Yeremia 29:11-13

KIFUNGU CHA KUKUMBUKA: "Lakini mwenendo wenu
na uwe kama inavyoipasa Injili ya Kristo, ili, nikija na kuwaona
nwnﬁ, au E&vow:i»vo. niyasikic mambo yenu, kama
mnasimama imara katika roho moja, kwa moyo BBo_w
BFEE&»E» imani ya Injili" (Wafilipi 1:27).

NdmOE SOMO
UTANGULIZI

Susanna aliishi nyumbani na kwenda shule ya sekondari
ambayo haikuwa mbali na kwao. Yakobo alitoka mjini ambako
aliishi katika nyumba ndogo. Alifanya kazi wakati alipohitaji
pesa, lakini hakudumu kwa kazi aliyopata.

Wakati mwingine Yakobo alimchukua Susanna na kwenda
kutembea katika gari lake huku wengine wakiwa darasani.
Walikwenda nyumbani kwake na kukaa huko kwa saa nyingi.
Hatimaye alipendezwa sana na Yakobo na mwenendo wake
kuliko kazi ya shule. Aliendelea kushindwa na masomo jinsi
alivyokosa kuhudhuria shule.

Yakobo na Susanna waliamua siku moja kuishi pamoja kama
mke na mume. Hawakuwaambia wazazi wao, na iliwachukua
wazazi wa Susanna siku nne kujua mahali alipokuwa.

Kwa hivyo, ni mpango wa Mungu kwamba kila jamaa ijitunze
yenyewe.

Adamu alifurahi sana alipoletewa msaidizi. Soma Mwanzo
2:23. Watu wawili hufurahi wanapounganishwa kama mume na
mke. Ni lazima wawe vyombo vya Mungu na wamtumikie kwa
utukufu wake katika furaha yap. Wanapaswa kuishi pamoja
milele. Yesu alisema, "..Basi aliowaunganisha Munguy,
mwanadamu asiwatenganishe" (Mathayo 19:6b).
Kuunganishwa huku kunapaswa kutenganishwa na kifo tu. -

KAZI YA KUFANYA

1. Mshukuru Mungu kwa kumwumba mwanamume na
mwanamke.

2. Mwombe Mungu akupe subira ili mapenzi yake yatimizwe
maishani mwako.

3. Omba kwamba Mungu atakupatia mke au B._B,n
aliyekuchagulia jinsi alivyomfanyia Adamu.

SURA YA PILI
MWANADAMU ALIAMUA KUBADILI
MPANGO WA MUNGU

KUSUDI LA SOMO HILI: Nitajifunza kwamba mateso
mengi huja wakati wanadamu wanapokosa kumtii Mungu.

SOMO KUTOKA: 2 Samweli 12:2-27
VIFUNGU VYA LEO: 2 Samweli 12:2-5, 14, 26-27

KIFUNGU CHA KUKUMBUKA: "Nimekutenda dhambi
Wewe peke yako, Na kufanya maovu mbele za macho yako..."
(Zaburi 51:4a).

lakini wao walikuwa wa ulimwengu. Katika Utangulizi wetu wa
leo tunaona jinsi Sara alivyofanya kosa la kuolewa na Yohana
kwa sababu ya umbo lake na mambo mema aliyomfanyia. Hii
ilisababisha kuvunjika kwa mapenzi yao. Watu wawili wenye
imani na tabia tofauti hawawezi kuishi pamoja. Biblia inasema,
"Usilime kwa ng’ombe na punda wakikokota jembe pamoja"
(Kumbukumbu la Torati 22:10).

Baadhi ya watu huoana na wasio Wakristo wakitumainia
kwamba siku moja watabadili imani yao. Hii ni kinyume cha
mafundisho ya Biblia. Wakristo wameambiwa katika 2
Wakorintho 6:17 kujitenga na wasio Wakristo, naye Mungu
atawakaribisha kwake.

MAFUNZO YA SURA HII KWANGU

Wale wanaotarajia kuoa ni lazima waishi maisha safi mbele za
Mungu. Mungu alimleta msichana mrembo aliyekuwa bikira
wakati mtumishi wa Ibrahimu alipongojea kisimani. Rebeka
alikuwa amejiweka safi kwa sababu alitaka kumpendeza
Mungu kuliko wanadamu.

Waebrania 13:4 inafundisha kwamba, "Ndoa na iheshimiwe na
watu wote, na malazi yawe safi, kwa maana waasherati na
wazinzi Mungu atawahukumia adhabu." Ni lazima Mkristo
amheshimu Mungy, ili awe msafi mbele zake.

Msichana yule alikuwa tayari kuwapa ngamia maji wakati
mtumishi wa Ibrahimu alipomwomba maji ya kunywa. Hii
inaonyesha kwamba Rebeka alikuwa mkarimu na jirani
mwema. Alikuwa pia mwenye hekima, mjasiri na mwenye nia
njema. Wanaonuia kuoana wanapaswa kuwa na tabia sawa.

Jambo lingine la kuangalia ni jinsi mwenzako anavyowatendea
wazazi wake. Rebeka alipopata habari aliwaendea jamaa na
kuwapasha habari. Rebeka aliwatii wazazi wake hata katika
ndoa. Hivi ndivyo inavyopaswa kuwa kwa kila mmoja.

- Akafanya dhambi kwa tendo hili. Inaonekana kwamba -

Bathsheba hakukataa kwani aliitikia mwito wa mfalme, wala
hakusita.

Mwanamke huyu alirudi nyumbani baada ya dhambi hii.
Tunaona katika kifungu cha 5 kwamba mwanamke huyu
alichukua mimba na akampelekea Daudi ujumbe kwamba ni
mja mzito. Daudi alijua kwamba ataaibika wakati Uria
atakapojua kilichofanyika. Daudi alimpenda sana mwanamke
huyo hata ingawa alikuwa na wake wengine wengi.

Daudi aliamuru kwamba Uria aje Yerusalemu. Alitaka akae
na mkewe ili ionekane kwamba mtoto huyo ni wake. Lakini
Uria alilala nyumbani kwa watumishi wake badala ya kwenda
nyumbani kwake. Alisema kwamba rafiki zake wanapigana
naye hawezi kwenda nyumbani kwake wakati huu akafurahi.
Daudi alimfanya alewe ili akalale nyumbani, lakini hakufaulu.

Daudi alimpatia Uria barua ampelekee Yoabu. Barua hii
ilimshauri Yoabu amweke Uria mbele penye vita vikali. Uria
na watumishi wengine wa Daudi walikufa vita vilipoanza.
Daudi alitaka Uria afie vitani ili asishutumiwe kwa ajili ya kifo
chake.

Tunasoma katika vifungu vya 26-27 kwamba ujumbe ulimfikia
mkewe Uria na akamwombolezea mumewe. Daudi alimchukua
Bathsheba na kuwa mkewe baada ya kumaliza maombolezo.
Naye akamzaa mwana wa kiume. Tunasoma katika 2 Samweli
- 12:15-18 kwamba Mungu hakumwacha mtoto huyo aishi.

Mtoto huyo alikufa kwa sababu ya dhambi ambayo Daudi
alimfanyia Bwana. Dhambi hii ilimfanya Daudi atambue
kwamba yuko mbali na Mungu. Matokeo ya dhambi yake
yalionekana hata ingawa aliomba msamaha, akafunga na kulia.

Mungu amekataza kutwaa mke wa mtu mwingine. Bathsheba

alikuwa mke wa mtu mwingine, na Daudi hakupaswa kamwe

kuwa Bwana na Mwokozi wake. Alikawa amemaliza masomo
yake akiwa na miaka ishirini na mbili na alikuwa ameajiriwa
mjini kama mwandishi. Alikutana hapo na Yohana, mfanya
kazi mwenzake.

Yohana aliahidi kumwoa Sara. Sara alipendezwa sana na
kijana huyu, na akijisikia mpweke alipokuwa hayuko karibu.
Alifurahia tu kuwa pamoja naye. Yohana hakuwa Mkristo,
lakini alikuwa tajiri sana. Alionekana mwenye umbo zuri na
kufanya mashauri mema. Alikuwa akimpeleka Sara mahali pa
starehe kila wakati. "Pengine atakuwa Mkristo baada ya
kunioa," Sara akawaza. "Kisha tutamtumikia Bwana pamoja."

Walioana baada ya miaka miwili. Lakini wakaanza kuwa na
shida. Watu wawili ambao walikuwa wenye tabia na imani
tofauti hawangeishi pamoja kwa furaha.

MAELEZO

Ndoa ni mpango wa Mungu, na wote wanaotaka kuoa ni
lazima wajue yale ambayo Mungu anataka wafanye. Mtume
Paulo aliandika kuhusu ukweli muhimu ambao haupaswi
kupuuzwa tunapochagua mwenzi wa maisha. Anasema
kwamba hatupaswi kuunganishwa na wasio waamini.
Tunapaswa kuoa watu wenye imani sawa na yetu.

Tunaweza kupata mambo mengi katika Mwanzo 24 ambayo
tunapaswa kufikiria kabla ya kuoa. Ibrahimu alimtaka
mwanawe Isaka akatafute mke kutoka nyumbani kwao, mahali
alipozaliwa. Mtumishi alitumwa naye akamletea Isaka mke
kutoka huko. Ibrahimu alimtaka Isaka amwoe mke mwenye
lengo sawa naye na mwenye mawazo kama yake badala ya
kumwoa mgeni.

Tunaona katika kifungu cha 6 kwamba Ibrahimu aliamini
kwamba Bwana atampatia mwanawe mke, hata kabla ya
mtumishi wake kuanza safari. Mtumishi, huyo alichukua

wake wengi. Mungu habadiliki kamwe. "Kwa kuwa mimi,
Bwana, sina kigeugeu..." (Malaki 3:6a).

Mungu alimwumba mwanamume mmoja na mwanamke
mmoja kuishi pamoja kama mume na mke katika bustani ya
Edeni. Mungu alitaka waishi pamoja kwa upendo na amani.
Yesu alisema, "..na hao wawili watakuwa mwili mmoja"
(Mathayo 19:5b). mecmnam hao watatu wala wanne, bali hao
wawili.

Wakristo hawapaswi kuishi kulingana na matendo ya
waliowatangulia. Tunapojua mpango wa Mungu, tunapaswa
kuishi kama Wakristo wa kweli na kufuata mpango wake
maishani mwetu, Biblia inatufundisha kwamba, "Lakini
aliyeitazama sheria kamilifu iliyo ya uhuru, na kukaa humo,
asiwe msikiaji msahaulifu, bali mtendaji wa kazi, huyo atakuwa
~ heri katika kutenda kwake" (Yakobo 1:25).

Mapenzi ya Mungu hayabadiliki. Yeye hudhihirisha mapenzi
yake katika Neno lake.

KAZI YA KUFANYA

1. Mwombe Mungu akusaidie kuwa mwenzi anayefaa wakati
wako utakapofika.

2. Jitoe kwa Mungu na kumwambia kwamba utakuwa tu na
mume au mke mmoja.

MAFUNZO YA SURA HII KWANGU

Hebu fikiria baadhi ya mambo ambayo wazazi wako
walikufanyia ulipokuwa mdogo. Walikupa chakula, nguo, karo
ya shule, dawa na vitu vingine. Walikutunza ili usipate na
madhara na wakakufundisha mambo mengi kuhusu maisha.

Fikiria tena jinsi unavyotenda ukiwa na wazazi wako. Je! huwa
unawathamini vya kutosha? Je! ni njia ipi bora ambayo
utatumia  kuwaonyesha shukrani zako kwa yote
waliyokufanyia? Ni kwa kuwatii na kuwaheshimu.

Kuna njia kadhaa ambazo unaweza kutumia kuwaonyesha
shukrani zako. Unaweza kwenda nyumbani na kuwasaidia na
kazi za nyumbani wakati mnapofunga shule. Unaweza kutunza
na kutumia vitu ambavyo wamekupatia. Hata kazi yako ya
shuleni inaweza kuonyesha shukrani zako kwa kujitolea kwa
wazazi wako ili upate kwenda shuleni. Je! unajitahidi katika
masomo yako? Huu ndio wakati wa kutayarisha maisha wwwo
ya baadaye. Unaweza wdouwo.&s shukrani zako kwa wazazi
wako ikiwa utatumia vizuri muda wako.

Ni lazima uwatii kwa kwenda po pote wanapokutuma na
kufanya kile unachoambiwa. Unapaswa kutii maonyo ya
wazazi wako. Tumeona katika Utangulizi kwamba wana wa Eli
hawangekufa kama wangetii maonyo ya baba yao juu ya
kutenda maovu katika nyumba ya Bwana. Wazazi wako
wanapokuonya juu ya jambo fulani, huwa wamejua hatari na
madhara yake. Ni muhimu kwa watoto kuwasikiliza wazazi na
kuwatii. Wanaweza kuwa wamezeeka, au pengine hawajasoma,
lakini wanayo hekima kuu. Zaidi ya hayo, Mungu
amewaamuru watoto wawatii wazazi wao. Si jambo la watoto
kuamua kufanya. Ni amri ya Mungu. Mwanafunzi huanguka
mtihani wake anapokosa kufuata maagizo aliyopewa. Je!
itakuwaje kwa wale ambao wamekosa kutii maagizo ya Mungu
ya kuwatii wazazi wao?

MAELEZO

Yesu alikuwa anafundisha Mafarisayo walipoingia Yuda,
ng’ambo ya Yordani ili kumjaribu. Walikuwa wamejifunza
shuleni kwao kwamba mume angemfukuza mkewe kwa sababu
nyingi. Hawakujua kwamba Mungu alipanga mume na mke
kuishi pamoja milele.

Mwanadamu alibadili mpango wa Mungu kwa kuwaoa wake
wengi. Mfano ni Ibrahimu, Daudi, Sulemani na wengine wengi
katika Agano la Kale walionyesha kwamba shida hiyo
ilikuwepo. Wanaume na wanawake wengi walishindwa kuishi
kwa uaminifu katika ndoa, kukawepo uzinzi na uasherati
mwingi. Talaka ndiyo iliyofikiriwa kuwa suluhisho la shida
nyingi zilizoipata Jamaa. Musa aliwaamuru kutoa talaka kwa
sababu ya ugumu wa mioyo yao. Soma Kumbukumbu la Torati
24:1-4. Musa alifanya hivyo kwa manufaa ya mwanawake.
Alitaka kumwokoa asitendewa maovu kwa kuwa talaka
haikuwa imekubaliwa. Talaka iliyoruhusiwa ilikuwa ya lazima.

Mafarisayo walipofika kumtega Yesu, alipuuza mabishano ya
shule zao. Maelezo yake vyalipita sheria za Musa na
akazungumzia kusudi la sheria ya Mungu. Mungu aliendelea
kudai utii wa Israeli, na walipaswa kumtumikia kwa mioyo yao

yote. Jambo hili halingewafanya wawe waovu. Ndipo Yesu

akawaambia, "Basi alichokiunganisha Mungu, mwanadamu
asikitenganishe" (Marko 10:9). Alitaka kuwaonyesha
Mafarisayo kwamba ni mapenzi ya Mungu kwa mwanamume
na mwanamke kuishi pamoja jinsi ilivyoandikwa katika

Mwanzo 2:24. Aliwaambia pia kwamba talaka ni dhambi.

" Kila mtu atakayemwacha mkewe na kuoa mwingine azini
juu yake; na mke akimwacha mumewe na kuolewa na mtu
mwingine, azini" (Marko 10:11-12). Biblia inaendelea
kutwambia kwamba wanfaunzi walishangaa walipomsikia Yesu
akizungumzia juu ya usafi, na ndoa kwa sababu walikuwa

14

KIFUNGU CHA KUKUMBUKA: "Enyi watoto, watiini
wazazi wenu katika Bwana, maana hii ndiyo haki. Waheshimu
baba yako na mama yako; amri hii ndiyo amri ya kwanza yenye
ahadi" (Waefeso 6:1-2).

KUSOMA SOMO
UTANGULIZI

Mtu dhaifu atapata nguvu kwa kumtii na kumwamini Mungu,
na kwa kuziamini ahadi zake. Kutofaulu kwao kunaweza kuwa
ushindi. Walio kata tamaa wanaweza kuanza kuwa na tumaini.
Lakini wale ambao hawamtii Mungu hawana tumaini la uzima.

Kutotii huleta majuto, huzuni na taabu. Mfano mzuri
unapatikana katika Biblia, 1 Samueli 2:12-36. Inaelezea juu ya
Eli na wanawe. Eli alikuwa kuhani wa Bwana, na aliishi katika
hema ya Bwana. Wanawe walikuwa pia makuhani ambao
walimtolea Mungu dhabihu (sadaka) katika hema lililokuwa
Shilo. Wana wa Eli walifanya dhambi mbele za Mungu, wala
hawakusikiliza maonyo ya baba yao juu ya kutenda maovu
katika nyumba ya Mungu. Hawakufuata kanuni za makuhani
kuhusu mapato yao kutoka kwa watu. Wana wa Eli walikula ile
sehemu nono ya wanyama walionuiwa kutolewa dhabihu
wakati Waisraeli walipomtolea Mungu dhabihu zao.
Hawakuiheshimu dhabihu ya Bwana.

Eli, ambaye kwa sasa alikuwa amezeeka alisikia malalamiko ya
watu walioenda kutoa sadaka zao huko Shilo. Wanawe
walikuwa wakizini na wanawake waliofanya kazi katika lango
la hema.

Eli aliwaonya wanawe "na kuwakanya waache maovu
waliyokuwa wakifanya, lakini hawakumsikiliza baba yao. Kwa
hivyo Bwana aliamua kuwaua. Mungu alimwambia Eli kupitia
kwa nabii kwamba ataondoa uongozi wa ukuhani kutoka kwa
jamaa yake. Jamaa yake wangekuwa daima maskini, na

Mpango wa Mungu ni ule ule jana, leo na hata milele.
KAZI YA KUFANYA

1. Je! watu wakichana hupata shida gani? Ziandike kwenye
karatasi.

2. Je! Wakristo wanapaswa kuwatendeaje watu ambao
. wameachana? Je! Kanisa lako litawafanyia nini?

3. Ombea ndoa yako. Mwombe Mungu akusaidie kuamua
kwamba talaka siyo suluhisho shida zkitokea katika ndoa
yako. Jitoe kusuluhisha shida zako kwa kufuata mwongozo
wake.

SURA YA NNE
MAISHA YA MKRISTO NYUMBANI

KUSUDI LA SOMO HILI Nitajifunza kwamba ni lazima
nionyeshe kwanza Ukristo wangu nyumbani.

SOMO KUTOKA: Yakobo 1:19-20; Wakolosai 3:8, 12-13,
19-20; Zaburi 19:14; Yohana 13:34; Waefeso 4:15

VIFUNGU VYA LEO: Yakobo 1:19-20; Wakolosai 3:8, 12-13,
19-20; Zaburi 19:14; Yohana 13:34; Waefeso 4:15

KIFUNGU CHA KUKUMBUKA: "Maneno ya kinywa
changu, Na mawazo ya moyo wangu, Yapate kibali mbele
zako, E¢ Bwana, Mwamba wangu na Mwokozi wangu" (Zaburi
19:14).

KUSOMA SOMO
UTANGULIZI

Yohana alikuwa akienda nyumbani kutoka kanisani baada ya
mazoezi ya kwaya. Alitegemewa sana katika kwaya yao na kila

nyumba za Wakristo picha za arusi na kalenda. Kumbuka
kwamba picha ni njia nzuri ya kuwafundisha watoto.

Matendo 2:46-47 inatwambia kwamba waamini walishiriki
chakula manyumbani mwao, wakila kwa furaha na roho ya
ukarimu, wakimtukuza Mungu na kufurahia baraka za watu
wenginc. Ni kwa njia ya ibada ya jamaa ambapo wazazi na
watoto wanaweza kufanya mapenzi ya Mungu kwa pamoja.

MAFUNZO YA SURA HII KWANGU

Wazazi wengi wa kizazi cha leo wamepuuza wajibu wao wa
kukusanyika pamoja na kuabudu, kuwaongoza na kuwashauri.
Vijana wa siku hizi wanapaswa kujishughulisha ili wakue
Kikristo. Wengine wanaweza kuuliza, "Je! itakuaje ikiwa
hatuna ibada ya Kikristo nyumbani kwetu." Itakuwa wajibu
wako kuomba na kuianzisha. Jadiliana na wazazi wako jinsi
unavyofikiria kuanzisha ibada ya jamaa. Wakikubali, basi
pangeni saa ambayo itafaa wakati kila mmoja atakuwa yuko
nyumbani na ashiriki. Ibada hiyo inapaswa kuwa na maombi,
nyimbo zinazofaa waliohudhuria, kusoma Biblia, kuelezea
maandiko, na kuyalinganisha na maisha ya kisasa. Ni vizuri
kujifunza kukariri vifungu vya Biblia. Mwishowe, mmoja
anaweza kuomba na wengine wanarudia. Unapoomba
mshukuru Mungu na umwombe aongoze mahitaji mliyo nayo.
Waombeeni watu wengine wenye mahitaji, na umwombe
Mungu azidi kuitia nguvu ibada ya jamaa yako.

Unapaswa kuombea pingamizi zo zote ambazo zitawazuia
kuanzisha ibada ya jamaa. Inaweza kuchukua muda mrefu au
muda mfupi kujibiwa maombi yako. Muda wa majibu ya
maombi si kitu. Unapaswa kuwa mwaminifu katika ibada yenu.
Uwatii na kunyenyekea wazazi wako, naye Mungu atajibu
maombi yako kwa wakati wake.

Msiwe wepesi wa hasira. Tunaweza kukasirishwa na baadhi ya
yale tunayosikia. Hatuwezi - kujizuia tukiwa na hasira.
Tunaweza kuamua kulipiza kisasi, wakati Biblia inakataza
jambo hili. Tunaweza kuamua kupigana, na tumeambiwa tuwe
wapole. Yakobo 1:20 inasema, ".hasira ya mwanadamu
haiitendi haki ya Mungu."

Yohana katika Utangulizi asingekuwa na uhusiano mbaya na
wazazi wake kama angeyafuata maonyo ya Biblia.

Tunatarajiwa kuishi maisha mapya tunapokuwa Wakristo,
Maisha na mwenendo wa Mkristo vinajulikana hata na watu
wasio Wakristo. Wanataka kuishi hivyo, lakini hawawezi bila
ya kuwa na Yesu Kristo maishani mwao.

Kuna baadhi ya mambo ambayo mtu anapaswa kuacha baada
'ya kuwa Mkristo. Soma Wakolosai 3:8. Je! kulingana na
kifungu hiki ulimi wa Mkristo unapaswa uweje? Mambo haya
hasira, ghadhabu, uovu, matukano na matusi hayapaswi kutoka
vinywani mwa Wakristo. Bali Mkristo anapaswa kuishi jinsi
inavyoelezwa katika kitabu hicho hicho, Wakolosai 3:12-13.

Mkristo anapaswa kujua kwamba yeye ni mteule, mtakatifu na
anayependwa na Mungu. Soma kifungu cha 12. Hii itamsaidia
kuishi kila siku kwa sababu atakuwa na uhakika po pote alipo.
Kisha matokeo yake yatakuwa rehema, utu wema,
unyenyekevu, upole na uvumilivu jinsi tunavyoambiwa katika
kifungu hicho. v

Mkristo anapaswa kujua pia kwamba watu ni tofauti. Kuishi na
wengine kunahitaji mambo mawili:

1. Ustahimilivu: Ni lazima hii iwe tabia ya Mkristo kwa watu
wengine wanaofanya mambo tofauti au wanaopinga

anayoyafanya na kuyasema. Sisi Wakristo tunapaswa
kuwahurumia wengine hata adui zetu. :

Wazazi hao hawakutumia Biblia, lakini walijua wajibu wao wa
kuwafundisha watoto wao. Inapaswa kuwa aombi na mtindo
wetu kuendeleza mtindo wa zamani wa ibada ya jamaa na
kuifanya iwe ibada ya jamaa ya kibiblia ambayo jamaa
hukutanika kusoma Neno la Mungu. .

MAELEZO

Katika Kumbukumbu la Torati 6:4-9, Waisraeli waliambiwa
wampende Mungu kwa moyo, roho na nguvu zao zote.
Waliambiwa wasisahau amri walizopewa. Kifungu cha 7
kinasema kwamba walipaswa kuwafundisha watoto wao amri
hizi, kuzirudia wakiwa nyumbani na po pote walipo, hata
walipokuwa wakipumzika au wakifanya kazi. Walipaswa
kufunga amri hizi kwenye mikono yao na wazivae kwenye paja
la uso kama ukumbusho. Waipaswa kuziandika kwenye
vizingiti vya nyumba zao na kwenye milango.

Watu wengi wanaosoma vifungu hivi hawavitii maanani! Je!
kwa nini? Wanafikiri kwamba wanaelewa vizuri mahitaji ya
watoto wao kuliko Mungu. Hii ndiyo sababu wamepuuza
wajibu wao wa kuwafundisha watoto hata jinsi ya kumwabudu
Mungu. Mithali 22:6 inasema kwamba wazazi wanapaswa
kuwafundisha watoto wao jinsi ya kuishi, nao hawasahau
milele.

Ibada ya jamaa ni wakati muhimu kwa Wakristo, hasa wazazi
na watoto. Watoto watapata nafasi ya kujifunza kutoka kwa
wazazi wao yale ambayo Mungu anataka wafanye
wanapokutanika pamoja. Baadhi ya watu hufikiri kwamba
watoto wadogo hawawezi kujifunza mambo, kwa hivyo
wanawaona kujifunza ni kupoteza wakati. Ni lazima waelewe
kwamba watoto hujifunza vizuri ikiwa wanafundishwa kwa
mtindo mzuri. .

Hata kama wazazi wako wamekosea, ni wajibu wako kuwatii,
isipokuwa kama maagizo yao hayaambatani na mafundisho ya
Bwana Mungu. Waombee kila siku na uwaonyeshe upendo,
upole na heshima. Unapaswa kuwasamehe kila wakati iwapo
wamekukosea. Wazazi wako watafurahi ikiwa utajifunza
kuwaomba msamaha unapokosa.

Ukiwa Mkristo unapaswa kuwa baraka kwa jamaa yako.
Utajifunza jinsi ya kutunza jamaa yako baadaye kwa
kuwasaidia kwanza wadogo zako. Utawafanya wamwamini
Bwana kama hawajamwamini ikiwa utakuwa mpole na
mnyenyekevu kwao.

KAZI YA KUFANYA

1. Hebu mfikirie Yohana na tabia yake. Tafuta udhaifu na
uwezo aliokuwa nao.

2. Ifikirie jamaa yako. Andika orodha ya mambo mema
unayoyaona nyumbani kwenu. Andika orodha ya mambo yale
ambayo ungependa yabadilishwe. Ombea udhaifu ulioko na
umshukuru Mungu kwa yote mema yaliyoko nyumbani kwenu.

3. Je! ungependa kuwa mume au mke wa aina. gani,
unapoifikiria nyumba (jamaa) utakayokuwa nayo siku zijazo?
Je! ungependa kuwa mzazi wa aina gani? Anza kuiombea
jamaa unayotaka kuwa nayo.

Kuna thibitisho la kutosha katika makanisa ya siku hizi
kwamba wazazi wamepuuza wajibu wao wa kuwaonya watoto.
Watoto hufanya kelele na kucheza, kuingia nakutoka nje, na
kucheka na kuzungumza na wenzao. Je! kwa nini? Kwa sababu
watoto hawafundishwi umuhimu wa kutulia na kuwa na
heshima kanisani. Si rahisi kuwasimamia watoto, lakini ni
lazima uonyeshe upendo na kumwonya kila mtoto.

Ni lazima wazazi wajihadhari na majadiliano mbele ya watoto
wao. Hawana uwezo au hitaji la kukata mashauri juu ya shida
nyingi.

Hakikisha kwamba watoto wako wanawajua watu wa ukoo
wenu na marafiki. Wafundishe kuwaheshimu babu na nyanya,
na wazee wengine. Ni vigumu kuonyesha upendo na kuwaonya
watoto, lakini yote yanawezekana, kupitia kwa Mungu ambaye
ni nguvu na hekima yako. Wakati mwingine upendo na
maonyo huonekana kama haviwezekani, lakini mzazi
anapomwonyesha mwanawe upendo, mtoto huyo hutaka
kumtii ili kudumisha upendo huo.

KAZI YA KUFANYA

1. Mwombe Mungu akuonyeshe mambo katika maisha yako
unayostahili kujirudi.

2. Je! utaamua kufanya nini kuhusu kuonya na kuirudi nyumba
yako? ‘

3. Je! unafikiri ni kwa nini Mungu aliwapa wazazi amri hii?

MAELEZO

Mungu amewaamuru waume wawapende wake. zao jinsi Yesu
alivyolipenda kanisa na kujitoa kwa ajili yake. .

Wanaume wanapaswa kuwapenda wake zao jimsi
wanavyoipenda miili yao. Mwanamume anayempenda mke
wake anajipenda mwenyewe. Hakuna mtu anayeuchukia mwili
wake. Bali huutunza vizuri jinsi awezayo. Sehemu moja
inapoumia mwili wote hudhurika. Ndiyo maana tunaitynza
miili yetu. Tunavaa nguo nzuri na kula chakula bora. Tunataka
kukaa na usalama wa maisha yetu. Tunakaa mahali penye joto
na kinga ili tusinyeshewa wakati wa mwua. Tunahitaji
kupumzika vya kutuosha, hasa baada ya kazi ngumu. Paulo
amesema katika Wakolosai 3:19 kwamba waume iwnwwmmiw
kuwapenda wake zao, wala wasiwe wakali kwao. Kwa hivyo,
tunapaswa kujua na kuelewa kwamba Mungy hawasihi waume
wawapende wake zao, bali anawaamuru kuwapenda na
kuwatunza. Neno hili, upendo, jinsi lilivyotumiwa, maana yake
ni kutunza na kushughulikia masilahi ya mtu mwingine bila
kujali gharama. Waume ni vichwa vya jamaa zdo, na
wanapaswa kuwapenda wake zao jinsi émnm&é.mvgah Neno
hili, kichwa, lina maana ya kuonyesha mawasiliano jmema
katika jamaa. Kisha kila mmoja huelewa wajibu wake na
kuitikia ipasavyo.

Jamaa si jamaa kama hakuna makubaliano kuhusu kutimiza
malengo yao kwa pamoja. Waume mara nyingi hukataa
kutumia wakati wao kuzungumzia mambo ya jamda zao.
Hawawezi kujadili shida zao ili udhaifu na uwezo wao
usijulikane. Waume na wake wanapaswa kujadiliana shida zao
na kufanya mabadiliko ambayo yataendeleza maisha yao na
wawe na jamaa (nyumba) bora. Jamaa inapaswa kushjrikiana
kama kitu kimoja. Mke hapaswi kuchukuliwa kama mali ya
mume, bali kama msaidizi wake. Anapaswa kuwa rafiki

Bwana humuonya mtu ye yote anayempenda na humwadhibu
mtu ye yote anayemkubali kama mwanawe. Vivyo hivyo wazazi
nao huwaadhibu watoto wao, nao huendelea kuwaheshimu.
Wale wanaoadhibiwa watavuna tuzo la maisha ya haki wakati
ujao.

Unapowaangalia vijana wa siku hizi unaweza kuona kwamba
kuna shida nyingi mbele yao. Nyingi za hizo hutoka sababu
wazazi wao hawapendi kuwarudi watoto wao wakiwa wadogo.
Ni lazima uwafundishe watoto wako tangu utotoni ikiwa
unataka wawe wema, wapole, wavumilivu, wenye kutosheka,
waaminifu na wasio na choyo. Unaweza kusaidia kuyaunda
maisha ya mtoto wako. :

Mithali 13:24 inatuonyesha kwamba ikiwa hatuwaadhibu
watoto wetu basi hatuwapendi. Ni lazima tuwaonyeshe yaliyo
ya haki kama tunawapenda. Watoto wanapaswa kuonywa na
kurudiwa. Kwa sababu huwa wanakosa bila kujua. Utapaswa
kuwachapa, lakini ni vizuri kuzungumza nao kuhusu shida
hiyo. Watalewa yale ambayo huyapendi na kwa nini ni mabaya.

Baadhi ya wazazi hufikiri kwamba shule zipo ili kuwaadhibu
watoto wao kwa niaba yao. Wakifuata wazo hili, basi wanakosa
kutii amri ya Mungu kwa wazazi kuwalea na kuwarudi watoto
wao. Ni lazima uchukue wajibu wako kama mzaz ili
kuhakikisha kwamba mtoto wako atakuwa na tabia nzuri.
Tunaambiwa katika Mithali 29:15-17 kwamba kuonya na
kumrudi mtoto ni vizuri. Inaendelea kusema kwamba mtoto
aliyeachiliwa humwaibisha mamaye. Kifungu cha 16
kinatukumbusha kwamba maasi huongezeka wakati watu
waovu wanapopata mamlaka. Bali mwenye haki ataishi apate
kuona maanguko yao.

Katika kifungu cha 17, wazazi wamehimizwa kuonya watoto
wao ili wapate kujivunia. Kwa kweli, mtoto ataonekana kuwa
anastahili na ana wajibu ikiwa mzazi atamshauri vizuri kwa

Hata hivyo, Bwana atakuongoza kuamua sasa juu ya nw:B{-
(jamaa) yako ya baadaye. Je! unatarajia kuwa na nyumba ya
ajabu na yenye amani? Basi ni lazima uwe tayari kupenda,
kutunza na kujitoa kwa mume au mke ambaye utamwoa.
ni mke kwa mume hata kama atazaa wasichana tu au hata
kama hatazaa. Kutozaa wavulana si sababu ya kumwachajau
kuoa mwingine. Mungu anajua yanayotufaa sisi, na ni 1
tuamini uamuzi wake. Mapenzi yake si mapenzi yetu, 1
tunapaswa kuyakubali.

Mungu anatarajia waume kuwapenda wake zao na kuwa
jinsi wanavyoitendea miili yao wenyewe. Nia kamg hii
itakusaidia kujenga jamaa yenye furaha - ile ambayo
alikupangia uwe nayo ulimwenguni. Mungu huheshimi

wanaopanga mambo pamoja na kuyafanya. Hii hutokea
kukiwa na mawasiliano mema katika jamaa. Mwombe
akusaidie kufanya uamuzi wa kufaa maisha yako yajayo.
Mwombe akuonyeshe anayotaka ufanye.

KAZI YA KUFANYA
1. Sema Kifungu cha Kukumbuka kila asubuhi kabla ya kutoka
kitandani.
2. Je! huwa unaelewa nini wakati neno, upendo, linapotgjwa?

3. Andika baadhi ya mambo uliyojifunza kwamba {mume
Mkristo anapaswa kufanya. Je! nini chanzo za kuwepo waume
wasiojali?

4, Je! unapangaje kukuza jamaa yenye furaha?

kisingizio kwamba hawakufundishwa cho chote. Kanisa liko
tayari kuwashauri wazazi na watoto kama jamaa. Biblia ina
mafundisho mengi kuhusu mtoto anavyopaswa kufundishwa.
Mwombe Mungu akutayarishe kuwa mzazi mwema kama
anavyokutarajia. Amua leo kwamba utakuwa na wajibu kwa
watoto wako kuwafundisha wanayopaswa kujua. Tumia nafasi
ya wakati ulio nao kwa kusoma na kuandika mambo ambayo
yatakusaidia kuwa mzazi mwema wakati wako utakapofika.

Mwombe Mungu mweza yote akujaze na hekima.
KAZI YA KUFANYA

1. Mwombe Mungu akutayarishe kuwa mzazi mwema wakati
wako utakapofika.

2. Je! kwa nini wazazi wa siku hizi wamepuuza wajibu wao wa
kuwafundisha watoto? Je! utafanya nini kuhusu jambo hili?

SURA YA TISA

JE! NI NANI ANAYESTAHILI KUWALEA
NA KUWARUDI WATOTO?

KUSUDI LA SOMO HILI: Nitajifunza kwamba wazazi wanao
wajibu wa kuwalea na kuwarudi watoto wao.

SOMO KUTOKA: Waebrania 12:5-11; Mithali 3:11-12; 13:24;
29:15-17

VIFUNGU VYA LEO: Waebrania 12:5-11; Mithali 3:11-12;
13:24; 29:15-17

KIFUNGU CHA KUKUMBUKA: "Yeye asiyetumia fimbo
yake humchukia mwanawe; Bali yeye ampendaye humrudi
mapema" (Mithali 13:24)..

Wasichana wanapaswa kujitayarisha kuwa wake na wavulana
wanapaswa kujitayarisha kuwa waume. Mwelewe mtu huyo
kabla ya kuoana, na ni muhimu kuweka malengo yenu.

MAELEZO

Amri ya Mungu kwa mke ni kumtii na kumheshimu mumewe.
Neno kutii, linawezwa kusemwa lina maana ya kuwa
mnyenyekevu, mpole na mtiifu.

Wake, katika kitabu cha Mwanzo wameitwa wasaidizi na wenzi
wa waume zao. Katika Mwanzo 2:18 na Waefeso 5:22, Mungu
anamwamuru mke kumtii mumewe jinsi anavyomtii Mungu.
Pia, kifungu cha 33 kinasema kwamba ni lazima kila mke amtii
mumewe. Wake wengi wameifanya heshima kuwa woga. Lakini
tukielewa heshima kati ya wazazi, italeta usawa katika ndoa.
Woga huleta utumwa.

Katika 1 Petro 3:1-2, kuna amri hiyo inayowataka wake
wawatii waume zao. Inaongezea kwamba mwenendo wao
mzuri utamsaidia mume ye yote ambaye hajamwamini Yesu,
kukata shauri. Kisha inasema kwamba hakuna haja mke
kusema neno kwa mumewe ambaye si Mkristo. Mume huyo
ataona maisha safi na ya kumcha Mungu ya mkewe Mkristo na
kuvutiwa kumwamini Bwana.

Katika Tito 2:3-5, wazee wa kike wanaambiwa kuenenda vizuri
na kuishi maisha matakatifu. Hawapaswi kuwa wasingiziaji au
‘wanaokunywa mvinyo - pombe. Ni lazima wafundishe yaliyo
mema ili wawaongoze wanawake vijana kuwapenda waume na
watoto wao.

Ni lazima wawe wenye kiasi, safi na wake wema ambao
wanawatii waume zao. Wanapaswa kuishi maisha safi na
makamilifu ili ujumbe wa Mungu usipate kudharauliwa.
Vifungu hivi vyote vinazungumzia kuhusu mwanamke Mkristo,

kuwaokoa. Wanapaswa kujifunza habari za Yesu na kifo chake
msalabani kwa ajili ya dhambi za wanadamu. Watoto
wanapaswa kujifunza kumpenda Mungu na kutaka kumtumikia

kwa sababu ya yale ambayo Yesu amewafanyia.

Tunasoma katika 1 Timotheo 3:4-5 kwamba ni lazima wazazi
waisimamie nyumba yao vizuri na wawafanye watoto wao
wawatii na kuwaheshimu.

Maandiko haya yote yanatusaidia kujua jinsi ya kuwalea
watoto wetu ili wawe jinsi Mungu anavyotaka. Je! Wazazi
watawatakia nini watoto wao? Kusudi la kwanza kwa wazazi
Wakristo kwa watoto wao linapaswa kuwa kuwaongoza
kumjua Mungu na kumpokea Mwana wa Mungu, Yesu, awe
Mwokozi wao. Watoto wanapaswa kujua kwamba Mungu
ndiye aliyewaumba na akatoa mwanawe pekee awe Mwokozi
wao. Kwa hivyo, watoto ni mali yake na wanapaswa kutafuta
mapenzi ya Mungu kwa maisha yao. Tunapaswa kuwa na
wajibu wa kuwafundisha watoto wetu Neno la Mungu kama
watu wa Agano la Kale. Watakumbuka zaidi kile
wanachojifunza wakiwa nyumbani, Wazazi wengi wanafikiri
kwamba Shule na makanisa ndiyo yenye wajibu kufundisha na
kuwalea watoto wao. Wanasahau kwamba watoto hukaa sana
nyumbani kuliko kanisani. Pia, baadhi ya waalimu si Wakristo,
hata ingawa huwa shuleni kwa saa nyingi, hawawafundishi
watoto Neno la Mungu. Watoto hupata msingi imara wa
maisha yao wakiwa nyumbani.

Watoto hujifunza kutokana matendo ya wazazi wao. Hujifunza
haraka kwamba kitu fulani ni muhimu kwa wazazi na kitakuwa
muhimu kwao. Watoto watajifunza kwenda kanisani, kutoa
zaka na sadaka, kuomba kabla ya kula na kusoma Neno la
Mungu ikiwa wazazi wao wanafanya hivyo. Vivyo hivyo, mtoto
akiona baba yake akikosa kuhudhuria ibada, ataamua kwamba
kanisa si kitu muhimu kwake.

kufanya kazi zao ili kuzisaidia jamaa zao kuishi vizuri. Hivyo -

basi, waume zao watafurahia kazi yao na hii itaimarisha
uhusiano wao. Nao wanaweza kufanya kazi pamoja kama
wasaidizi na si kama watumwa.

Je! unapanga kufanya nini nyumbani kwako kama mke
atakayeolewa? Je! kama mume, unatarajia nini kutoka kwa
mke utakayemwoa? Kata shauri lako sasa ili uweze kutii amri
za Mungu juu ya jambo hili muhimu. Unapaswa kumwomba
Mungu akusaidie kuwa mke mwema, yule atakayemtii,
kumheshimu na kumsaidia mumewe. Au umwombe Mungu
akusaidie umheshimu yeye kwa jinsi unavyomtendea mkeo.
Mwenzi mwema ataonyesha kumjali mwenzake. Mke mwema
anapaswa kuwa tayari kujadili na kutatua shida zinazowapata.
Atamwombea mkewe awapo mbali na watoto wake.
Utampendeza z—:nm: na kuwa tayari kumtumikia ukiitayarisha
nyumba yako jinsi hii. Je! unataka nyumba ya aina gani? Je!
uko tayari kukubali wajibu wako kwa kuikuza nyumba kama
hii?

KAZI YA KUFANYA
1. Sema Kifungu cha Kukumbuka, 1 Petro 3:1.

2. Mwombe Mungu kila siku akusaidie baada ya kuoa umtii na
kumheshimu mumeo, au akusaidie kuwa mume mpole na
mwenye upendo.

3. Andika orodha ya mambo ambayo Mungu anatarajia kutoka
kwa mume na mke.

Y

wakati ujao mtakavyofanya kazi pamoja. Weka orodha hii
mahali pazuri na mjadiliane na mchumba wako kabla ya
kuoana.

3. Mwombe Mungu akuongoze kumpata mchumba ambaye
mtashirikiana pamoja kwa utukufu wake.

md? YA NANE
MALENGO YA WAZAZI KWA WATOTO WAO

KUSUDI LA SOMO HILI: Nitajifunza mambo ambayo
wazazi wanapaswa kuwatakia watoto wao.

SOMO KUTOKA: Kumbukumbu la Torati 6:4-9; Waefeso
6:4; 1 Timotheo 3:4-5

VIFUNGU VYA LEO: Kumbukumbu la Torati 6:4-9;
Waefeso 6:4; 1 Timotheo 3:4-5

KIFUNGU CHA KUKUMBUKA: "Mlee mtoto katika njia
impasayo, naye hataiacha, hata atakapokuwa mzee" (Mithali
22:6).

KUSOMA SOMO

UTANGULIZI

Paulo alikuwa mtoto wa pekee wa Andrea na Elizabeth. Kama
wazazi walishughulikia maisha ya baadaye ya mtoto wao.
Walitimizaa wajibu wa kumfundisha na kumlea Paulo. Wazazi
wote walimshauri mtoto huyo anayotarajiwa kufanya m_E_nE.
nyumbani na katika jamii.

Paulo alipoanza shule akiwa na umri wa miaka saba alikuwa
tayari ameamua kuwatii wazazi wake ikiwa wapo ama hawapo.
Shule yake ilikuwa umbali wa maili mbili kutoka nyumbani, na

- barabara ya kwenda shuleni ilipitia kwenye shamba kubwa.

Miti mizuri ilitoa matunda ya mazuri pale njiani.

Je! unapaswa kufikiria mambo gani unapochagua mchumba ili
mwe na ndoa ya furaha? Je! unawezaje kuipangia nyumba
yenye furaha? A

MAELEZO

Wafilipi 2:1-4 inatupa baadhi ya mashauri jinsi ya kujibu

maswali haya. Kifungu cha kwanza kinaonyesha kwamba faraja
yetu itakuwa katika Kristo. Yeye ndiye atatufariji wakati wa
shida, na atatusaidia katika yote tutakayofanya kwa ajili yake.
Roho wake atakuwa pamoja nasi kila wakati kutusaidia katika
shida za kila siku.

Hatupaswi kufanya kitu cho chote kwa sababu ya uchoyo au
kwa kutaka sifa, lakini tunapaswa kuwa wanyenyekevu
tukiwafikiria wenzetu kuwa bora zaidi yetu. Tunapaswa pia
kujua anayopenda mwenzetu na kutiana moyo. Ni muhimu
kwa walioana kuwa na nia moja, upendo mmoja, ‘malengo
sawa na kusudi moja katika ndoa hiyo. Mume na’ muke
watataka kumpendeza Yesu katika ndoa yao ikiwa
wanamtegemea kwa uamuzi wa maisha yao. Watatafuta
msaada wake katika kukata mashauri na watafurahia umoja
katika ndoa yao. Ikiwa mmoja wapo katika jamaa ni Mkristo,
atataka mapenzi ya Mungu ayafanywe nyumbani kwao. Iwapo
mmoja wao si Mkristo atataka nyumba yao iongozwe kwa njia
ya kidunia. Watu hawa wawili hawana lengo moja, na tayari
kuna shida katika ndoa hiyo. Kila mmoja anashughulikia
kusudi tofauti, na haiwezekani kuwa na amani. C

Biblia ina suluhisho kamili kwa shida hii. Tafadhali tufungue
katika 2 Wakorintho 6:14. Kifungu hiki kinasema, "Msifungiwe
nira pamoja na wasioamini..." Hii ia maana kwamba vijana
wanapaswa kupanga vizuri kabla ya' kuoa. Wanapaswa
kumchagua mtu anayemwamini Mungu kama wao. Mkristo
hapaswi kuoa yule asiye mwamini Mungy, kwa  kuwa
watafunganishwa pamoja. Nyumba' kama hii haiwezt kuwa na

" amani, kwa sababu hawashughuliki lengo moja. Wanaweza

kuomba pamoja kama wanafanya kazi pamoja, naye Mungu
atawaongoza katika njia nzuri alivyowachagulia. .
Vifungu hivi vya Wafilipi vinatwambia pia kwamba tusifanye
kitu cho chote kwa majivuno. Kila mmoja anapaswa kumfikiria
mwingine kuliko anavyojifikiria mwenyewe. Uamuzi haupaswi
kufanywa kulingana na matakwa ya mtu, lakini kila mmoja
anapaswa kufikiria mahitaji ya mwenzake.

Waefeso 4:2-3 inatwambia kwamba tunapaswa kuwa
wanyenyekevu, wapole na wavumilivu. Tunapaswa kuonyesha
upendo kwa kuvumiliana ka kuelewana. Je! waume na wake
wanahitaji nini tena ili kushirikiana pamoja katika jamaa zao
mbali na yale tuliyosoma katika Maandiko ya Biblia?

Wanapaswa kuwasiliana kwa njia nzuri na kamilifu. Wakati
fulani watu husema jambo fulani wakiwa na maana nyingine.
Jambo hili ni la hatari sana katika ndoa. Kila mmoja anapaswa
kuwa na nafasi ya kujadili mambo yanayowahusu. Ni lazima
aseme wazi, na wotc wanapaswa kuamua pamoja kwa faida
yao. ,

Mume na mke wanapaswa kupanga pamoja matumizi ya pesa
zao. Pesa ndicho chanzo cha kukosana au kubishana kati ya
jamaa. Jamaa nyingi wanateseka kwa sababu ya matumizi
mabaya ya pesa. Watoto wanahitaji chakula, nguo na karo ya
shule. Tendo hili halipaswi kuwepo. Pesa haitakuwa chanzo
cha shida ikiwa watapanga pamoja jinsi ya kutumia pesa zao
na kisha wafuate mpango huo. R :
Uhusiano wa waume na wake unawezwa kulinganishwa na
mafiga ya kupikia. Jiwe moja ni mfano wa Yesu, la pili mume
na la tatu mke. Mawe yote matatu yanahitajika ili kuleta
furaha katika jamaa. Chungu kitaanguka kama moja halipo.

